
GOUVÈNÈ CUOMO ANONSE LIDÈ NAN KONGRÈ A AP SIPÒTE WOMEN’S EQUALITY ACT 

 

Gouvènè Andrew M. Cuomo te anonse jodi a lidè nan kongrè a sipòte vòt Women’s Equality Act (Lwa 

sou Egalite Fanm ak Gason an).  

“Women’s Equality Act pral yon lòt fwa restore repitasyon New York’s kòm chanpyon nan afè dwa 

fanm” te deklare Gouvènè Cuomo. “Lejislasyon an konsevwa pou l abòde tout domèn ki afekte fanm nan 

New York – depi nan reyalizasyon egalite salè rive nan mete yon pwen finan nan diskriminasyon sou baz 

diferans ant gason ak fanm nan lojman ak nan ranfòsman lwa sou trafik moun. Sipò lidè sa yo montre se 

pa sèlman yon pwoblèm eta a, men yon pwoblèm nasyonal, epi mwen remèsye yo pou sipò yo nan 

travay nou pou pwoteje epi amelyore sityasyon dwa fanm nan Eta New York yon fwa pou tout.”  

Dwa sou Egalite Fanm ak Gason konsevwa pou mete fen nan diskriminasyon ak inegalite sou baz 

diferans ant gason ak fanm epi pou restore New York kòm yon lidè nan dwa fanm. Si Lejislati a adopte li, 

Women’s Equality Act pral reyalize egalite salè, stope asèlman seksyèl, anpeche diskriminasyon akòz 

gwosès nan tout travay, ranfòse lwa sou trafik moun ak pwoteksyon pou viktim vyolans nan kay, fini ak 

diskriminasyon sou baz stati familyal epi pwoteje libète fanm you fè chwa yo.  

Women’s Equality Act pral:  

 

1. Reyalize Ekilib nan Salè  

2. Mete yon Pwen Final nan Asèlman Seksyèl nan Tout Espas Travay yo  

3. Elimine Obstak pou Mete yon Pwen Final nan Diskriminasyon  

4. Mete yon Pwen Final nan Diskriminasyon akòz Sitiyasyon Fanmi  

5. Mete yon Pwen Final nan Diskriminasyon ki baze sou Lojman pou Moun ki Viktim Vyolans 

 nan Kay  

6. Mete yon Pwen Final nan Diskriminasyon ki baze sou Sous Revni  

7. Pwoteje Moun ki Viktim nan Vyolans nan Kay avèk Ranfòsman Lwa sou Lòd Pwoteksyon  

8. Ranfòse Lwa sou Trafik Moun  

9. Mete yon Pwen Final nan Diskriminasyon ki baze sou Gwosès Yon Fwa Pou Tout  

10. Pwoteje Libète Fanm pou yo Fè Chwa yo vle 

 

Congresswoman Nancy Pelosi, Lidè Demokrat Kongrè a ki soti nan 12yèm Distri Kalifònya, te di konsa, 

“Women’s Equality Act pral kontribiye anpil nan garanti fanm trete ak respè ak egalite nan Eta New 

York. Mwen felisite Gouvènè a pou kreyasyon ansanm refòm konplè sa yo, epi m ap tann pou wè vòt li 

nan mwa k ap vini yo.”  

Congresswoman Debbie Wasserman Schultz, Prezidan Democratic National Committee epi Reprezantan 

23yèm Distri Florid, te di konsa, “Prèske 165 lane apre premye konvansyon fanm lan te fèt nan Seneca 

Falls, Gouvènè Cuomo te yon lòt fwa ankò plase New York devan sèn lan nan zafè egalite fanm ak gason 

ak anons Lwa revolisyonè sou Egalite Fanm ak Gason li an ki gen 10 pwen. Fanm nan New York touche 

sèlman 84 santim pou chak dola yon gason touche, k ap bay yon total $500.000 anmwens pandan lavi 

yo. Lè n konsidere inegalite sa, se pa yon sipriz fanm gen de fwa plis chans pase gason pou yo viv nan 

povrete lè yo granmoun.”  

Congresswoman Nita Lowey, ki soti nan 17yèm Distri New York, te di konsa, “New York toujou devan nan 

zafè egalite pou tout moun, san bliye pou fanm. Jounen jodi a kote kèk moun ap travay pou evalye 

pwogrè fanm nan peyi nou an, Lwa sou Egalite Fanm ak Gason Gouvènè Cuomo a va pwoteje fanm ak 

fanmi epi fè dwa fanm avanse. M ap fyè anpil pou m wè Gouvènè a vote lejislasyon enpòtan sa pou l vin 

yon lwa.”  

Congresswoman Carolyn Maloney, ki soti nan 12yèm Distri New York, te di konsa, “New York gen yon 

tradisyon pou l devan sèn lan nan tout kesyon sosyal enpòtan. Grasa Gouvènè Cuomo ak Women’s 

Equality Act, yon lòt fwa ankò eta nou an kapab lidè nasyon an nan lit pou egalite ant fanm ak gason. 

Mwen mande lejislati a pou l vote avanpwojè sa prese prese.”  

Congresswoman Carolyn McCarthy, ki soti nan4yèm Distri New York, te di konsa, “Li rele ‘Lwa sou Egalite 

Fanm ak Gason’ men ou ta ka rele li ‘Lwa sou Egalite Nouyòkè’ paske ak plis fanm ka p pote manje nan 

fanmi yo kounye a, lejislasyon sa pa pral sèlman pote ekite, jistis ak opòtinite, men tou pral ede tout 

moun pran swen – mari ak madanm yo, patnè yo, pitit yo ak paran yo. Mwen gen rekonsesans pou 

Gouvènè Cuomo pou lidèchip li.”  

Congresswoman Grace Meng, ki soti nan 6yèm Distri New York, te di konsa, “M aplodi Gouvènè Cuomo pou 

ajanda anbisye sa li pote a pou amelyore egalite ant fanm ak gason nan Eta New York. Si li adopte, plan sa 

pral kontribiye anpil nan konbat inegalite sou baz diferans ant fanm ak gason, epi pral ede fè New York vin 

yon pi bon kote pou fanm. Mwen di ayibobo pou Gouvènè a pou lidèchip li nan kesyon sa a.” 

Congresswoman Louise Slaughter, ki soti nan 25yèm Distri New York, te di konsa, “Depi epòk Susan B. 

Anthony ak Elizabeth Cady Stanton, New York te yon chanpyon nasyonal pou egalite ak ekite fanm ak 

gason. Lidè nan dwa fanm nan nivo federal bezwen bon patenè nan nivo eta a, epi mwen fyè pou 

ansanm refòm Gouvènè Cuomo pwopoze yo pou amelyore dwa fanm nan tout gwo eta nou an.”  

Congresswoman Nydia M. Velázquez, ki soti nan 7yèm Distri New York, te di konsa, “Lwa sa yo pral mete 

New York nan pozisyon chanpyon dwa fanm grasa pwen final la p mete nan inegalite ak diskrimasyon 

sou baz diferans ant fanm ak gason. Mwen felisite Gouvènè Cuomo poutèt li fè lejislasyon an fè pwogrè 

epi mwen ankouraje lejislatif la apwouve li byen vit.” 

